N°6200
Recgue le 25.05.2022

LE GOUVERNEMENT
DU GRAND-DUCHE DE LUXEMBOURG
Ministére de |la Sécurité intérieure

Antfert vum Har Henri Kox, Minister fir bannenzeg Sécherheet op d’parlamentaresch Fro n°
6200 vum 16. Mee 2022 vum honorabelen Députéierten Sven Clement

Ad 1):

D’Police ass duerch d’Gesetz verflicht, all Infraktiounen a Strofdoten déi se feststellt ze aktéieren. Dést
geschitt entweder duerch e Protokoll oder en Avertissement Taxé.

An de leschte 6 Méint huet d’Police allerdéngs kee Verstouss géint den Artikel 125.08 vum Code de la
Route (Mindestofstand vun 1,5 Meter beim Iwwerhuele vu Vélosfuerer net agehalen) festgestallt.

Ad 2)

An de leschte 6 Méint huet d’Police insgesamt 47 gebihrepflichteg Verwarnungen wéinst Verstéiss géint
de Code de la Route duerch Vélosfuerer ausgestallt.

23 Mol goufe Vélosfuerer weéinst Net-Respektéiere vu roude Luuchte mat jeeweils 145.- Euro an dem
Verloscht vun 2 Punkten um Firerschédin verwarnt. 12 Mol war eng feelend oder net konform technesch
Ausristung (Schell, Beliichtung, Reflekteren, asw.) d‘Ursaach vu Verwarnunge vun duerchschnéttlech 74.-
Euro. 8 Mol goufe Vélosfuerer wéinst verbuedenem Benotze vum Telefon iwwer dem Fueren mat jeeweils
145.- Euro an dem Verloscht vun 2 Punkten um Firerschain verwarnt. 4 Mol war d’Net-Respektéiere vun
engem Stoppschéld, der Prioritéit vu Foussganger um Foussgangerstraifen respektiv d'Net-Respektéieren
vun engem allgemenge Fuerverbuet Ursaach vun enger Verwarnung vun 145.- Euro an dem Verloscht vun
2 Punkten um Firerschain.

Létzebuerg, den 25. Mee 2022
Den Minister fir bannenzeg Sécherheet

(s.) Henri KOX

